
A khal hu 'nau bol téh téh a ng-goor
Ai-cap nhop bol Jo-thai goq déch bu. Bol
Ai-cap bu 'bun gut gomaac bu. Bu loh bu
rnghiél béy bu nim ih gb ih corpu éy. Bu
nhoép loh caar ng-gan doh bu. Bu loh ih
néy, Brah gomaac bol Jo-thai déél. Tot
'moon Brah ann bu gheh coon roq déél.



A ng-goor Ai-cap néy gheh so'nach A
Pha-ra-6n. Néy so‘nach lah: “Bol Jo-thai
khal au oc mot déél. Bon loh ih héch? Tot
bu roq, bon 'bun moh 6 bu h66m.” Ja lah
ih néy, so'nach maahn tornang noom bu:
“Bol 'béy nhdp loh bol coon clau bol Jo-thai
hot teq a daac glung.”

Gheh di nnac bol Jo-thai. Bu gheh

coon baar du, ur mlom, cclau mlom. Coon

ur cho606l sac Mi-ri-am, coon cclau ch66l sac
A-ron. Ja néy, sai-ur bu béch nac 16h coon
cclau nha. Coon bu néy a room Ingoch

doom.



Néy méy bu aach bol Ai-cap loh coon

bu. Néy méy bu po6n teq coon ghéq condong
nhi néy. Tot rlach péy khay bu p66n 'bun
cuot h66m.



Ja néy, méy bu taanh pong torlong

gheh gondrop. Bu blang teq daac raach. Bu

aach ngom.

Bu crut pong a séng daac conong
sondru toom trang. Tot bu teq pong a séng
daac, bu 16h rut tul huvl. Néy bu olap coon
ghéq condong pong néy. Tot bu ja cclap
coon condng pong, bi n-hai méy bu han du

leq.



Bi bu, Mi-ri-am néy, moq oh ngai

rngai. Bu chop gut boon boon baan oh bu
néy. Tot 'moon coon réh so'nach han 6m n-
hai coon déch coon déch bu na. Bu 6m a

daac néy déél.

Bol do-ur han 6m néy sau brus pong

ru't conéng sondru toom trang a séng daac.
Coon r6h so'nach néy sau pong néy. Bu

maanh déch bu pu teq pong teq a coh.

Ja néy gheh déch bu néy han pu
chorip pong néy ndoop doh coon réh
so'mach néy. Méy bu néy pooc phing
gondrop pong néy. Bu sau brus coon ghéq
néy nghiéng conéng pong néy. Tot bu sau,
bu gomaac bu sorlanh dat coon néy. Bu lah:

“Coon au coon bol Jo-thai.”

Bi ba coon ghéq, Mi Mi-ri-am néy, bu
sau coon so'nach bu pogs oh néy. Bu 16h,
bu 66p teq coon so'nach néy Bu lah: “Ay
chop héy wong bonéh heq do-ur bol Jo-thai
doh a siém coon ghéq néy?” Coon so'nach
oh: “U, héy éch déél. Ay tac wong doh

héy.

Bu ja lah ih néy, Mi Mi-ri-am han

khu6l méy noom bu a ti. Bu lah: “Méy a,
méy a, coon so'nach poos oh bon a daac su
h66m.” Ja néy, bu han craac baar du, méy

0 coon teq a daac su.

Coon roh so'nach néy lah teq 6 méy

ba coon ghéq néy: “Baq coon ghéq néy liéu
teq a nhi ay. Héy ta joraas prac baq déél

jah ay a siém oh néy.”

Ja lah ih néy, méy bu baq coon taq a

nhi bu na. Sai-ur sai-lau n-hai bol coon
coon bu na jham déél. Oor dat. Brah aan

coon ghéq puon a on a baq nha bu ri.

Tot bu siém, bu 16h téh dreet dreet.

Tot bu téh, bu jén coi teq a coon so'nach
néy. Ja néy, coon so'nach néy bu chddl sac
bu ri. Bu lah Ba Méi-se. Coon sg'nach bu

siém béy coon noom bu na déél.

Néy Moi-se bu goq broos n-hai

so'nmach. So'nach aan bu hoc jhay clach
hués bu nday. So'nach bu siém bu, tot téh
bu 16h khon gheh peh Iu ih so'nach déél.

Ja néy Moi-se han njoc leq j66m

cotoc bol Jo-thai loh caar. Ja néy bu sau
bol Ai-cap bu pom bu peeng dat bu maanh
dat bol Jo-thai. Néy Yau Mobi-se ghénh ééng
conodng toor: “Loh ih héch chop a bah bol
Ai-cap néy pom bol néy haanh 'béy?”

Moq lah béy néy, bon gut Brah
sorlanh bon déél béy Moi-se. A mbut
so'nach a ng-goor Ai-cap éch loh éch so'reh
bol coon ghéq. Tot a coi Brah gomaac Yau
Mobi-se déél puon goq n-hai so'nach. Tot
téh khon gheh. Tot 'moon Brah maanh
Mobi-se ccrods bol Jo-thai chop 'bun gheh bo

déch bu ho6m.

